
Iaith y gwasanaeth Y ddwy

Arolygiad blaenorol Arolygiaeth Gofal 
Cymru  Hwn oedd yr arolygiad cyntaf ers y Ddeddf Rheoleiddio 

ac Arolygu Gofal Cymdeithasol (Cymru) (RISCA) 
A yw’r gwasanaeth hwn yn darparu’r 
Cynnig Rhagweithiol ar gyfer y Gymraeg?

Mae'r gwasanaeth yn darparu ‘Cynnig Rhagweithiol’ ar 
gyfer y Gymraeg. Mae'n rhagweld, yn nodi ac yn diwallu 
anghenion Cymraeg ac anghenion diwylliannol pobl sy'n 
defnyddio'r gwasanaeth, neu a all ei ddefnyddio.

Crynodeb

Mae'r bobl yn derbyn gofal cyson gan staff gofal y maent yn eu hadnabod yn dda. Mae'r 
staff gofal yn teimlo eu bod yn cael eu cefnogi a'u hannog gan y rheolwyr. Mae'r tîm rheoli 
yn gyson ac yn drylwyr, ac yn effeithiol wrth recriwtio a chadw'r staff drwy gymhellion. Mae 
systemau cadarn ar waith i sicrhau bod y bobl yn cael y gofal cywir ar yr adeg gywir. Mae'r 
darparwr yn buddsoddi'n barhaus yn y gwasanaeth. Mae'r trefniadau ar gyfer goruchwylio 
ansawdd y gwasanaeth yn drylwyr. 



Llesiant  

Mae gan y bobl reolaeth dros eu bywydau o ddydd i ddydd ac maent yn rhan greiddiol o'r 
broses o gynllunio eu gofal, sy'n seiliedig ar anghenion unigol. Gwnaethom siarad â'r bobl 
a'u teuluoedd am y gofal a ddarperir ac maent yn hapus iawn. Dywedodd un person 
wrthym; “The carers are all lovely “. Dywedodd person arall wrthym,  “I wouldn’t change 
anything”. Mae'r sampl o gofnodion gofal a welsom yn electronig, yn fanwl, yn hawdd eu 
cyrchu ac yn drefnus. Mae'r system electronig yn golygu y gellir adolygu a monitro'r gofal ar 
unrhyw adeg. Caiff dewisiadau'r bobl a'u harferion a'u dewisiadau unigol eu cofnodi a'u 
dilyn gan y staff gofal.  

Mae'r bobl yn cael cymorth i fod mor iach ac actif â phosibl. Mae'r staff gofal yn galluogi'r 
bobl i fod mor annibynnol â phosibl. Gwneir cysylltiadau priodol â gweithwyr iechyd 
proffesiynol pan fo angen. Caiff y bobl eu hannog i gadw mewn cysylltiad â theulu a 
ffrindiau. Gwelsom dystiolaeth o gyfathrebu da a nodwyd bod cofnodion da yn cael eu cadw 
o ran y gofal sydd ei angen ar y bobl ac y maent yn ei dderbyn. Mae'r trefniadau ar gyfer 
goruchwylio'r gofal yn effeithlon ac yn ddibynadwy. 

Caiff y bobl eu diogelu rhag niwed a risg. Mae systemau ar waith i sicrhau hyn ac i atal y 
bobl rhag cael niwed. Gwelsom asesiadau risg trylwyr a manwl sy'n seiliedig ar anghenion 
unigol. Dywedodd y staff gofal wrthym eu bod yn cael digon o amser gyda'r bobl a rhwng 
galwadau. Gwelsom dystiolaeth o hyn wrth adolygu'r cynlluniau personol. Mae'r rhaglen 
hyfforddi yn dangos bod y staff gofal yn cael hyfforddiant parhaus mewn meysydd fel 
diogelu, cwympo, codi a chario, a bod yr hyfforddiant hwnnw'n gyfredol. Mae'r rheolwyr yn 
ymateb yn effeithlon pan fydd y staff gofal yn cyfleu problemau. Mae Arolygiaeth Gofal 
Cymru (AGC) o'r farn bod y gwasanaeth yn ymateb mewn modd effeithlon ac amserol i 
unrhyw bryderon neu faterion diogelu. 



Gofal a Chymorth 

Gwelsom sampl o'r cynlluniau personol, sy'n gyfredol, yn cynnwys manylion am anghenion 
unigol ac yn gywir. Gwelsom fod anghenion y bobl yn rhan greiddiol o'r broses o gynllunio a 
darparu gofal. Dangoswyd i ni sut y gall y gofalwyr gwblhau'r cofnodion gofal electronig tra 
byddant gyda'r bobl. Mae'r cofnodion hyn ar gael i bob gofalwr sy'n rhoi gofal i unigolion, a 
gall y rheolwyr eu goruchwylio, o unrhyw leoliad. Mae ansawdd y cofnodion gofal yn dda ac 
yn gywir. Mae trefn y cofnodion gofal yn sicrhau y caiff anghenion, dewisiadau a 
dymuniadau unigol y bobl eu hystyried yn ystod pob galwad. 

Mae'r cofnodion gofal a welsom yn dangos cyfathrebu effeithiol a threfniadau effeithiol ar 
gyfer cynllunio gofal, mewn partneriaeth â'r unigolion, eu teuluoedd a'r gweithwyr 
proffesiynol perthnasol. Gwnaethom siarad â gweithwyr proffesiynol a ddywedodd wrthym 
fod y darparwr yn cyfathrebu mewn modd amserol, effeithlon a chlir. Gwelsom dystiolaeth 
fod anghenion gofal yn cael eu hadolygu'n rheolaidd a gwelsom fod y cofnodion yn cael eu 
diweddaru neu eu newid os bydd anghenion gofal unigolion yn newid. 

Mae'r staff gofal yn rhoi meddyginiaeth ac mae gweithdrefnau effeithiol ar waith i'r staff 
gofal eu dilyn. Mae'r staff gofal sy'n rhoi meddyginiaeth wedi cael yr hyfforddiant 
angenrheidiol i wneud hynny. Mae gan y gwasanaeth bolisïau a gweithdrefnau cyfredol ar 
gyfer meddyginiaethau, y gall y staff gofal eu gweld ar unrhyw adeg drwy'r system 
electronig.  Mae'r staff gofal yn effeithiol wrth ddilyn canllawiau gan weithwyr iechyd 
proffesiynol a chan y rheolwyr. Gwnaethant ddweud wrthym eu bod yn teimlo'n hyderus a'u 
bod yn cael eu cefnogi wrth roi meddyginiaethau. Mae'r rheolwyr yn goruchwylio'r broses 
meddyginiaethau ac yn ei monitro'n rheolaidd.





Yr Amgylchedd 



Arweinyddiaeth a Rheolaeth

Mae trefniadau llywodraethu effeithiol a chadarn ar waith. Mae hyn yn elfen allweddol o'r 
gwasanaeth o ansawdd da a ddarperir. Cafodd y datganiad o ddiben ei ddiweddaru'n 
ddiweddar ac mae'n rhoi adlewyrchiad cywir o'r gwasanaeth a ddarperir. Mae'r holl bolisïau 
a gweithdrefnau yn gyfredol, ac yn cael eu hadolygu a'u diweddaru pan fo angen; maent yn 
cefnogi ac yn llywio'r hyfforddiant a ddarperir i'r staff gofal.  

Caiff ansawdd y gofal ei oruchwylio'n rheolaidd ac yn drylwyr. Caiff camau eu cymryd i 
sicrhau gofal o ansawdd da drwy waith monitro a gwelliannau parhaus. Mae'r unigolyn 
cyfrifol a'r tîm rheoli yn casglu gwybodaeth am ansawdd y gofal. Maent yn siarad â'r bobl, y 
staff gofal, gweithwyr proffesiynol a theuluoedd y bobl. Cynhelir archwiliadau rheolaidd o 
feysydd gofal penodol, gan gynnwys y cynlluniau personol. 

Mae mesurau effeithiol ar waith i sicrhau sefydlogrwydd ariannol y gwasanaeth, ond gan 
sicrhau ar yr un pryd bod gwasanaeth o ansawdd da yn cael ei ddarparu. Darperir 
hyfforddiant i'r staff gofal yn y swyddfeydd, sy'n hygyrch, yn ddigon diogel ac yn ganolog. Er 
bod y pandemig wedi cael effaith negyddol ar lefelau staffio, bu'r broses ar gyfer recriwtio 
staff yn barhaus ac yn ddiogel, ac mae'n parhau felly.  Roedd hyn i'w weld yn y cofnodion 
staffio a dogfennau cyllid y gwasanaeth. Gwelsom sampl o archwiliadau, sy'n dangos 
prosesau cynllunio ariannol a chynnal a chadw effeithiol ac effeithlon. 



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio o'r 

math hwn yn yr arolygiad hwn
Dd/G

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



Maes i'w Wella/Meysydd i'w Gwella 

Rheoliad Crynodeb Statws
Dd/G Ni nodwyd unrhyw achosion o ddiffyg cydymffurfio 

o'r math hwn yn yr arolygiad hwn
Dd/G



A oedd yr adroddiad hwn yn ddefnyddiol?

Rydym am glywed eich barn a'ch profiadau o ddarllen ein hadroddiadau arolygu. Bydd hyn 
yn ein helpu i ddeall a yw ein hadroddiadau yn rhoi gwybodaeth glir a gwerthfawr i chi.

I rannu eich barn ar ein hadroddiadau, dilynwch y ddolen isod i gwblhau arolwg byr: 

 Arolwg adroddiadau arolygu

Os hoffech roi adborth cyffredinol ar wasanaeth, ewch i'n tudalen Arolygon adborth. 

Dyddiad Cyhoeddi 04/08/2023

